
sambilan," berpikir prampoean toewa itoe dalem hati. „Kamaren ia kata maoe dateng kira-kira begini hari, habis sampe sekarang ia belon kaliatan. Goea djengkel betoel la kaloe misti toenggoe lama-lama di sini. Sekarang goea soeda bisa bikin ia nangis, tapi saändenja samentar ia maen gila-gilahan lagi, bagimana akal ?"

Menginget sampe di sitoe Emot mengelah napas, tapi kamoedian laloe ia berkata dengen soeara dalem tenggorokan :

„Tapi biar bagimana tentoe goea tida nanti kasi ia maen gila-gilahan, itoe anak. Biar ia boto, kaga oeroengan goea nanti bisbis ia poenja moeka, kaloe ia maoe gampang-gampangan sadja bikin kepiran goea poenja oewang tiga ratoes. Anak kaga taoe diri ! la poenja kakirahan bagimana, taoeh ! Apa mengkali ia maoe harep dapet laki jang lebian lagi ? Hm! ia rasa enak sadja orang kaja-kaja maoe sama dia boeat bini toewa !“

Samantara itoe Soan-nio masi teroes bersedoeh-sedoeh dalem kamar dengen membekam di pembaringan. Di itoe masa nona moeda itoe poenja pengrasahan hati adalah boleh dioepamaken seperti orang jang maoe binasaken satoe matjan tapi sabaliknja soeda tida ada mempoenja tenaga aken berboeat demikian.

Tida, sama sekali boekan lantaran tida maoe bersoeami kaloe gadis itoe sekarang ada me-

